
MOLTAÍ

Iarrann an Coiste um Iompar agus um Thurasóireacht ar an gCoiste um Rialú Buiséadach, mar 
an coiste atá freagrach, na moltaí seo a leanas a ionchorprú ina thairiscint i gcomhair rúin:

1. á chur in iúl gur geal léi cinneadh na Cúirte Iniúchóirí go bhfuil cuntais Ghníomhaireacht 
Sábháilteachta Eitlíochta na hEorpa (‘an Ghníomhaireacht’) don bhliain airgeadais 2022 
dlíthiúil agus rialta i ngach gné ábhartha; 

2. á thabhairt dá haire gurbh ionann na leithreasuithe a údaraíodh i mbuiséad na 
Gníomhaireachta do 2022 agus EUR 224 milliún agus á chur in iúl gur geal léi an ráta 
cur chun feidhme buiséid don bhliain 2022 ag 97.1%, os cionn sprioc an Choimisiúin de 
95 %;

3. á thabhairt dá haire go raibh ráta na leithreasuithe cealaithe i ndáil le gealltanais a tugadh 
anonn go dtí 2022 ag 2.82 %, atá faoi bhun na huasteorann 5 % a shocraigh an Coimisiún;

4. á thabhairt dá haire gur tháinig méadú go EUR 174.4 milliún ar ioncam iomlán na 
Gníomhaireachta do 2022 i gcomparáid le 2021, as ar tháinig EUR 109.4 milliún ó tháillí 
agus muirir, EUR 39.6 milliún ó fhóirdheontas AE agus EUR 21.9 mhilliún ó 
chomhaontuithe tarmligin agus deontais;

5. á thabhairt dá haire gur chríochnaigh an Ghníomhaireacht an bhliain le barrachas táillí 
agus muirear de EUR 8.2 milliún; ag tabhairt dá haire gur laghdaíodh an barrachas 
carntha ‘táillí agus muirear’ ó EUR 72.1 milliún go EUR 63.9 milliún;

6. á chur in iúl gur geal léi gur bhain an Ghníomhaireacht 97 % dá cuspóirí maidir leis an 
gclár oibre bliantúil amach; ag moladh inniúlacht na Gníomhaireachta maidir le 
forghníomhú, agus 77 % de KPInna measta a bheith ar an mbóthar ceart; ag aithint go 
raibh moilleanna ar 17 % de KPInna, agus gur gá aird bhreise a thabhairt ar 5 % díobh;

7. ag moladh claochlú digiteach spéartha na hEorpa, lena n-áirítear roghanna feabhsaithe 
soghluaisteachta agus cáilíochtaí sruthlínithe do cheadúnú agus oiliúint Rialtóirí 
Aerthráchta agus Córais Talún ATM; á iarraidh go ndéanfaí leasú ar fhrásaíochtaí SERA 
RT le haghaidh cumarsáide idir píolótaí agus rialtóirí aerthráchta;

8. á thabhairt chun suntais a thábhachtaí atá an tAerspás Eorpach Aonair chun dul i ngleic 
le hilroinnt an aerspáis Eorpaigh agus lena ndírítear ar fheidhmíocht BAT a fheabhsú ó 
thaobh na sábháilteachta, na hacmhainneachta, na costéifeachtúlachta agus an 
chomhshaoil de; á chur in iúl gur geal léi obair na Gníomhaireachta in athchóiriú SES 2+ 
in 2022, go háirithe maidir le comhchuibhiú ATCOnna trí cheadúnú agus deimhniú ag 
EASA ar chórais talún BAT/SAL; ag moladh go laghdaíonn an dá athchóiriú an costas 
agus go méadaíonn siad acmhainneacht BAT, agus go gcuireann siad breisluach 
suntasach ar fáil do phacáiste tionscnaimh Aerspás Eorpach Aonair 2+;

9. á chur i bhfáth go bhfuil roinnt comhpháirteanna aonair agus bloic thógála i gceist le 
claochlú digiteach spéartha na hEorpa, ar réitigh chriticiúla iad don ailtireacht aerspáis a 
bheidh ann amach anseo agus arb é is aidhm dóibh tacú le sábháilteacht, éifeachtúlacht 
agus feidhmíocht chomhshaoil;

10. á chur in iúl gur geal léi Clár Eitlíochta Inbhuanaithe EASA (2020-2024) chun córas 
eitlíochta níos ciúine agus níos inbhuanaithe a bhaint amach; ag moladh ailíniú an chláir 
le reachtaíocht eitlíochta ReFuelEU, lena gcuirtear de chúram ar an nGníomhaireacht 
faireachán agus tuairisciú a dhéanamh ar úsáid Breoslaí Eitlíochta Inbhuanaithe 
(SAFanna) agus Teach Imréitigh SAF AE a bhunú; á chur in iúl gur geal léi 
rannpháirtíocht na Gníomhaireachta i 20 tionscadal nua, lena gcothaítear comhar leis an 
gComhghnóthas um Eitlíocht Ghlan, agus lena gcruthaítear comhpháirtíochtaí le 
Comhghuaillíochtaí Tionsclaíocha Eorpacha chun aerárthaí faoi thiomáint hidrigine agus 
leictreacha a thabhairt isteach; á iarraidh go mbeadh cistiú agus dreasachtaí 
leordhóthanacha ann chun tuilleadh taighde agus forbartha a dhéanamh ar SAFanna, lena 
bhfeabhsófar a n-éifeachtúlacht, a n-inacmhainneacht agus a n-inrochtaineacht ar an 
margadh;

11. ag moladh iarrachtaí na Gníomhaireachta chun teicneolaíochtaí nua a chomhtháthú, chun 
comhtháthú sábháilte aerspás an Aontais Eorpaigh a áirithiú;

12. ag moladh fhreagairt na Gníomhaireachta ar ionradh na Rúise ar an Úcráin trí Fheasachán 
Faisnéise Crios Coinbhleachta (CZIB) a fhoilsiú laistigh de dhá uair an chloig le haghaidh 
sábháilteacht aerárthaí agus chun cosc a chur ar aerárthaí eitilt thar nó isteach sna limistéir 
ina bhfuil dianghníomhaíocht nó gníomhaíocht mhéadaithe mhíleata agus á thabhairt 
chun suntais ról na Gníomhaireachta i soghluaisteacht mhíleata na hEorpa; á chur in iúl 
go dtuigeann sí ábhair imní faoi fhlíteanna paisinéirí na Rúise; á chur in iúl gur geal léi, 
go háirithe, rannpháirtíocht na Gníomhaireachta san Fhoireann Sábháilteachta Aerspáis 
Mhíleata Shibhialta don Úcráin, go háirithe i ndáil leis na héilimh mhéadaitheacha ar 
aerspás chun freachnaimh mhíleata Stáit agus ECAT a éascú; ag aithint go bhfuil an clár 
oibre leis an nGníomhaireacht Eorpach um Chosaint (GEC) á chur chun feidhme go 
rathúil, rud a chuir go mór leis an gcomhar i réimse na nuálaíochta atá ag teacht chun 
cinn; á chur in iúl gur geal léi gur thacaigh EASA le tionscnaimh CE faoi chuimsiú chlár 
RescEU (conradh comhraiceoirí dóiteán agus acmhainneacht MEDEVAC/iompair 
aerloingseoireachta);

13. ag moladh go bhfuil an ghníomhaireacht ag díriú ar an Úcráin a lánpháirtiú mar Stát is 
Iarrthóir i gcóras an Aontais;

14. ag athdhearbhú a hiarrata ar dhlúthchaidreamh leis na hÚdaráis Eitlíochta Stáit agus 
Míleata na hEorpa, le GEC, leis an Eagraíocht um Chomhchomhar Armála (OCCAR) 
agus le ECAT, de réir mar is iomchuí chun cúraimí na Gníomhaireachta a chomhlíonadh, 
i gcomhréir le Rialachán (AE) 2018/1139, chun sábháilteacht agus slándáil eitilte a 
fheabhsú san Eoraip;

15. á chur i bhfáth go raibh tionchar ag ionradh na Rúise ar an Úcráin i mí Feabhra 2022 ar 
ghníomhaíochtaí Comhair Idirnáisiúnta na Gníomhaireachta; á thabhairt chun suntais, 
mar Ghníomhaireacht de chuid an Aontais, gur chomhlíon EASA na smachtbhannaí agus 
na beartais a leag an Coimisiún Eorpach síos, as ar tháinig fionraí an chomhair uile leis 
an Rúis;

16. á chur in iúl gur geal léi ról na Gníomhaireachta maidir le rialacha caighdeánaithe a 
mhúnlú do chomhtháthú sábháilte drón agus maidir lena hiarrachtaí chun tacú le 
rialacháin U-space agus rannchuidiú le Straitéis AE maidir le Dróin 2.0, lena gcothaítear 

tionscal dróin Eorpach atá iomaíoch agus inbhuanaithe;

17. á mholadh go ndeonódh an Pharlaimint urscaoileadh do Stiúrthóir Feidhmiúcháin na 
Gníomhaireachta i ndáil le cur chun feidhme bhuiséad na Gníomhaireachta don bhliain 
2022.

ANNEX: ENTITIES OR PERSONS
FROM WHOM THE RAPPORTEUR HAS RECEIVED INPUT

The rapporteur declares under his exclusive responsibility that he did not receive input from 
any entity or person to be mentioned in this Annex pursuant to Article 8 of Annex I to the 
Rules of Procedure.

